4640 Søgne SA
Med mål om å tilby matprodukta både lokalt og nasjonalt, skal produsentane knyta til samvirkeføretaket 4640 Søgne SA løftast fram.
Føretaket hadde si formelle oppstart våren 2014, og dei teller no sju medlemmer. Det er eit krav at produsentane er frå Søgne kommune.  

· Me starta med eit forprosjekt, for å få ein oversikt over kven som ville vere med vidare. Då var me fem stykk som sette oss ned og utarbeida strategi og vedtak for føretaket. Me håpar at å lagge premissane frå starten, vil vere med og gje ein god trøkk, fortel Terje Øydne Pettersen, styreleiar i 4640 Søgne SA.  
· Me reknar med at i løpet av det kommande året vil me kome opp i femten til tjue medlemmer.

Gjennom produsentnettverket skal det samarbeidast om å gje produsentane kompetanseheving, utvikla nye produkt, og tilby matprodukta både lokalt og nasjonalt. 
· Me har allereie eit godt samarbeid med Kulinarisk Akademi i Oslo. Dei brukar vår produkt, og dei testar smaken på produkta. Kulinarisk Akademi er med på vidareutviklinga frå råvare til produkt dei meiner er aktuelle for restaurant- og nisjemarknaden, fortel Pettersen. 

Pettersen fortel vidare at det ikkje er eit mål å kome inn på daglegvaremarknaden, volumet vil bli for stort å betene. 4640 Søgne SA vil satsa meir mot lokalbutikkar og nisjebutikkar. 

· Me skal selje produkta under ein felles profil. Ein lokal kunstnar har laga ein tolka silhuett av Sol, Norge sitt eldste funn av menneske, som blei funnet her i Søgne. Me har kjøpt dei kommersielle rettighetane til dette verket, fortel Pettersen stolt.
· Kostnadane rundt danninga av dette føretaket har faktisk ikkje vore så avskrekkande, så langt. Me er ein ideell organisasjon, og kunstnaren gav oss ein snill pris på arbeidet sitt. Sjølvsagt er det ein kostnad for kvar enkelt, men med å gå saman om å marknadsføre, selje og produsere, vil me vere synlege på marknaden, seier Terje Øydne Pettersen.
